
2012-mi suliffeqarneq 

1. Sulineq pillugu kisitsisitigut paasissutissat  

1.1 Tunuliaqut 

Kalaallit Nunaanni Naatsorsueqqissaartarfimmit 2011-mi suliffeqarneq pillu-

gu paasissutissat nutarsarneqarput annertuumik – tassani nalunaarsuutit nu-

taat peqqissaarunnerusallu tunngavigineqarput. 2011-mi suliffeqarneq pillu-

gu paasissutissani siunertarineqarpoq kitsisitigut paasissutissat, naatsorsueri-

aatsillu atorneqartut nunani tamalaani naatsorsueriaatsinut, ILO-p naatsorsu-

eqqissaarnermik allaffeqarfianit maleruagassiorneqarsimasunut naleqqussaar-

nissaat. Taamaaqataanillu 2012-mi suliffissaaleqineq pillugu paasissutissat 

2011-mi suliffeqarneq pillugu paasissutissat nutarterneqarnerisa assinganik 

Naatsorsueqqissaartarfik nutarterivoq. Paasissutissanik nutarterinerup kingu-

neraa suliffeqarfeqarnermi pissutsit pillugit paasissutissat nunat assigiinngit-

sut akornanni periaatsit malillugit pitsaassusillit ataqatigiissumillu suliat piu-

lernerat. Kisitsisitigut paasissutissat taakku marluk – suliffeqarneq pillugu ki-

sitsisitigut paasissutissat aamma suliffissaaleqineq pillugu kisitsisitigut paasis-

sutissat – immikkoortillugit saqqummersinneqartarput.  

1.2 Najoqqutarisat 

Qaammammut nassuiaatinik aammalu qaammammut nassuiaatinik suku-

mumiisunik taaneqartartut kisitsisitigut paasissutissiornermi qitiusumik nalu-

naarsuinermi tunngaviusarput, taakkuuppullu suliffeqarfiit qaammatikkaar-

tumik Akileraartarnermut Aqutsisoqarfimmut nalunaarutigisartagaat. Qaam-

mammut nassuiaatit suliffeqarfiit ataasiakkaat qaammammi tamakkiisumik 

akissarsianut aningaasartuutaat, taakkunanngalu qanoq annertutigisumik aki-

leraarutaat suliffeqarfeqarnermullu akileraarutaat. Suliffeqarfiit qaammam-

mut nassuiaataanni sukumiisuni aningaasarsiat akileraarutigineqartullu suli-

sunut ataasiakkaanut agguarlugit nalunaarusiaapput. Qaammammut nassu-

iaatit suliffeqarfimmut sammisuupput, qaammammullu nassuiaatit sukumii-

sut inummut sammisuullutik, naatsorsukkallu taakku marluk qanimut immin-

nut atasuupput.  

 

Qulaani najoqqutatut nalunaakkat inuit suliffeqartut tamaasa tunngavis-

sinngilai – soorlu namminersorlutik sullivimmik ingerlatsisut aamma sulisar-

tut danskisut nalunaarsimasumik sulisitsisullit amerlasuut amigaataasut. Suli-

sut sinneri nammineerluni nalunaarsuuinerni inuit isertitaat aamma suliffi-

uteqarnermut nalunaarsukkani isertitat A-t paasissutissartaat atorlugit ilan-

ngunneqarput, taakku atorlugit Naatsorsueqqissaartarfiup inuit isertitaat 

pillugit nalunaarsuiffia suliarineqarnikuuvoq.  

 

Sulisunut sinneruttunut ilanngunneqartunut atatillugu, qaammammut nassu-

iaatinut aamma qaammammut nassuiaatinut sukumiisunut tunngassuteqan-

ngitsumik, aamma suliffeqarneq pillugu allaffinni kommuneqarfiit suliffis-

sarsiortut nalunaarsugaat naatsorsuinermi atorneqartarput. 

 

Inuussutissarsiutit aalajangersimasut pillugit paasissutissat suliffeqarnermut 

akuliunnissaannut Inuussutissarsiummik ingerlataqartunik nalunaarsuif-

fik (IIN) atorneqartarpoq, tassani suliffeqarfiit nalunaarsukkat tamarmik im-

mikkut inuussutissarsiuserneqartarput, suliffeqarfiup tunngaviusumik ingerla-

nera naatsorsuutigalugu. Siornatigornit akerliusumik, inuussutissarsiummut 

inissiineq toqqaannartumik sulineq pillugu nassuiaasiamut nuunneqartar-

luni, saqqummiinermili uani inuussutissarsiutit naleqqunnerusumik taguusi-

gaapput, taamaalilluni IIN naleqqatigilluinnarunnaarlugu. Toqqarnerusunik 

taaguusersuerusulerneq peqquteqarpoq, suliffeqarfiit annerusut amerlanerit – 

pingaartumik aalisarnermut attaveqartut, taamatullu toqqaannartumik toq-

qaannanngitsumilluunniit aalisartunik sulisoqartut – IIN-mi inuussutissarsiu-

tinik allatut taaguusikkanik nalunaarsorsimasarnerat. Tamassuma kingu-

neraa, aalisarnerup iluani sulineq inorpallaamik nalilersorneqarsimasoq, 

inuussutissarsiutinilu allani sulineq – pingaartumik nioqquteqarnermi atortus-

siornermilu – pissuseqataanik annaakkamik nalilersorneqarsimasoq. Toqqar-

nerusunik taaguusiineq ima ingerlanneqarpoq, suliffeqarfiit inuussutissar-

siutinut qaninnerusaannut aggornilersorlugit, assersuutitut imaalillugit, i-

nuussutissarsiummi ”Aalisarneq, piniarneq nunalerinerlu” aalisartut, piniartut 

nunalerisut aammalu aalisakkeriveqarfinni tunitsivinni taamatullu toqoraa-

vinni sulisut ilanngullugit. Taamatullu ”Atortussiassanik” inuussutissar-

siorfinni sulineq piiaaffimmi sulisut saniatigut atortussiornermik suliaqar-

nerup iluani inunnik allanik sulisoqarmat soorlu ujarassiornermik misis-

suinermi.  

 

Aalajangersimasumik najugaqavissut nassuiaasernissaannut, tassalu kisitsi-

sitigut paasissutissiornermi inunnik nassuiaasersuinermi, Kalaallit Nunaanni 

Naatsorsueqqissaartarfiup innuttaasunik nalunaarsuiffia atorneqarpoq. Na-

lunaarsuiffik sulineq pillugu nunaqqatigiinnut paasissutissat kattutinnissaan-

nut – najugaqarfinnut, utoqqaassutsinut suiaassutsinullu aamma atorneqar-

poq.  

 

Pisortaqarfinni sulinerup naatsorsorneranut atatillugu Kalaallit Nunaanni 

Naatsorsueqqissaartarfik kommunit isertitanut taarsiutitut tunniuttagai 

pillugit nalunaarsuiffimmik peqarnera tulluarluinnarpoq. Nalunaarsuiffiup 

atorneratigut qaammammut nassuiaatit sukumiisut sulinermut tunngas-

suteqanngitsunut aningaasarsisitsisarnerit tunniussisarnerillu immikkoortin-

nissaat ajornarunnaarsissimammagu. 

1.3 Naatsorsuinermi periuseq 

ILO-p naatsorsueqqissaarnermut allaffianit periutsit nassuiaasiorneqarlutillu 

maleruagassiorneqarsimasut tunngaviginerullugit nalunaarsuisoqarpoq. Paa-

sissutissat pigineqartut apeqqutaallutik nunani tamalaani periutsit malinne-

qartarput.  

1.3.1 Sulinerup nassuiarneqarnera 

ILO sulineq pillugu ima naatsumik nassuiaavoq, tassalu misissuiffiup pinerani 

inuit minnerpaamik nalunaaquttap akunnerani ataatsimi suliamik ingerlat-

sisimasut. Illuatungaatigulli misissuiffiup sivisussusia erseqqissumik nassuiar-

neqarani, innersuutaallunili, sivikitsuusariaqartoq – soorlu ulloq ataasiulluni 

imaluunniit sapaatip akunnera ataaseq. Innersuutigineqarportaaq, nunami 

pineqartumi pissutsit immikkut ittut tunngavigalugit sulisinnaasut utoqqaas-

susiata minnerpaaffilerneqarnera nassuiarneqassasoq. Akerlianilli ukioqqortu-

nerpaaffissamut tunngatillugu innersuussisoqartoqanngilaq. 

 

Naatsorsueqqissaartarfimmi, qaammammoortumik aningaasarsiat pillugit na-

lunaarsuutini (akunnermut nalunaarsuutiniunngitsoq), najoqqutarineqartuni 

ILO-p nassuiaatai naleqqutinngillat, taamaattumik Kalaallit Nunaanni suliner-

mut tunngasunik nassuiaatit naleqqussartariaqarsimapput. Kalaallit Nunaanni 

sulinermut tunngasunik nassuiaasiornerit ILO-mut sulinermut tunngasunik 

nassuiaasiornermut sapinngisaq tamaat assingutinniarneqarsimapput. 

 

Paasissutissani atorneqartuni piffissaq naatsorsuiffiusoq qaammat ataasiuvoq, 

ILO-mit innersuussutigineqartumit takineruvoq tassa ILO-mit ulloq ataaseq 

imaluunniit sapaatip akunnera ataaseq innersuussutigineqarmata. Piffissap 

naatsorsuiffiup sivisunerunerata sunniinera annikillisinniarlugu, ILO-mit 

akunneq ataaseq sulinertut naatsorsuummut piumasaqaat sivitsorneqar-

tariaqarsimavoq. Aammattaaq piffissaq isertitanut tunngaviusoq paasissutis-

sanut ilaanngimmat sulinermi piffissaq atorneqartoq isertitallu naatsorsornis-

saannut nassuiaasiortoqartariaqarsimavoq. 

 

Qaammatip ataatsip iluani minnerpaamik ulloq ataaseq sulisimagaanni suli-

simasutut naatsorsuutigineqassaaq. Ullormut suliffiusumut akunnerit arfineq 

pingasut, sapaatit akunneri tallimat ingerlaneranni qaammammi ullut sulif-

fiusut 20-iuppata ullormut 0,4 tiimit piffissami naatsorsuiffiusumi suliffi-

gisimasariaqassallutik, taamatullu sapaatit akunneri marluk pineqarpata a-

kunnerit marluk suliffigisimasariaqassallutik. Naatsorsuinerit SIK-mi aningaa-

sarsiat minnerpaartaat tunngavigineqarput, pineqartuni aningaasarsiakin-

nerpaat amerlanerunissaat naatsorsuutigineqarmat. Tunngavilersuutit malil-

lugit Naatsorsueqqissaartarfiup sulisumut nassuiaatai ukuupput: 

 

 Inuk ukiup naanerani minnerpaamik 15-nik ukioqalereernikuusimas-

saaq 

 Qaammammi pineqartumi inuk isertitaqarluni sulisimassaaq ima-

luunniit imaluunniit sulinikkut isertitaqarsimassaaq (tunikkut ima-

luunniit suliffiutimini iluanaaruteqarnikkut isertitai) 

  SIK-ip Naalakkersuisullu isumaqatigiissutaat atuuttoq malillugu ilin-

niarsimanngitsut aningaasarsiassaat mikinerpaaq akunnerit arfineq 

pingasut isertitsissutigisimassavaa minnerpaamik tiimimut aningaa-

sarsiarineqarsinaasut.  

1.3.2 Nalunaarsuutit misissornerat 

Paasissutissat nalunaarutini tunngavigineqartut allaffissornermi pilersinne-

qarsimapput, taamaattumik kisitsisitigut paasissutissiornermi amigaateqarsin-

naassarput. Assersuutigalugu akileraarnissamut tunngatillugu juunimi ima-

luunniit decembarimi aningaasarsisitsisimanerup nalunaarutigineqarsima-

nera allaffissornermi apeqqutaavallaanngilaq, kisianni kisitsisitigut paasissu-

tissiornermi pingaartorujussuuvoq piffissaq eqqortoq nalunaarutigissallugu. 

Tamakku malittuannik pingaaruteqarluinnarsimavoq naatsorsukkat pitsaas-

susaat anguneqassapput nalunaarsuutinik annertuumik misissuesariaqarneq.  

 

Qaammammut nassuiaatit sukumiisut malillugu aalajangerneqarsinnaan-

ngilaq, akiliutaasoq sulinermut tunngasuunersoq, imaluunniit sulinermut 

tunnganani allamut tunngasumut isertitaanersoq. Isumaginninnermut tunni-

uttakkanik pisartagallit pillugit Naatsorsueqqissaartarfimmi allattuiffik ator-

lugu isumaginninnermik pisartagallit qaammatikkaarlugit misissuiffigine-

qartarput. Isumaginninnermut tunniuttakkanik pisartagallit kommuniinut 

immikkoortiterneqartarput, isertitaanullu immikkoortinneqartarlutik. 

 

Ajornartorsiutip assinga inuussutissarsiutini allani atuuppoq, sulinermut tun-

ngassuteqanngitsunut A-malillugu isertitatigut akiliutaasartunut tunngasoq. 

Ilimagisariaqarpoq, sulineq inuit sulinngitsut inuussutissarsiutinit pineqartu-

nit akiliutisisartut amerlassusaannut naleqqiullugu annikitsuinnaasimanissaa, 

taamaattumik pensionskassinut napparsimanermut inuunermullu sillim-

masiisarfinni sulisut nalunaarsuusiami ilanngunneqanngillat.  

 

Akiliutaasartut immikkut ittut, qaammatini arlalinni sulisimanermut tunngas-

suteqartut – soorlu sulinngiffeqarnermi aningaasarsiat aamma immikkut 

angusaqarnermi pissarsiat – piffissangaatsiaq atorlugu paasiniarneqarput. 

Paasilluarumallugu inuup pineqartup ukiumi pineqartumi qaammatit sulif-

figisimasai tamakkerlugit misissuiffigineqarsimapput. 

1.3.3 Inuutissarsiummik aalajangersimasumik ingerlatsisutut 
nalunaarsorsimanngitsut sulisutulli naatsorsuutigineqartut 

Nalunaarsuutinik misissuineq qulaani pisoq pereermat nalunaarsuutillu Naat-

sorsueqqissartarfiup inuuttaasut pillugit nalunaarsuiffianut ataatsimut inger-

lanneqareermata, taamatullu nalunaarsuutit innuttaasunut najugaqavissunut 

14-ileereersimasunut killilerneqareermata, nalunaarsuutit Naatsorsueqqis-

saartarfiup isertitat pillugit nalunaarsuiffianut ataatsimut ingerlanneqarput. 

Tamanna pivoq, sulineq qaammammut nassuiaatini aamma qaammammut 

nassuiaatini sukumiisuni erseqqissarneqanngitsut naatsorsukkanut ilanngun-

niarlugit. Sulinermi tassani inuit pineqartut tassaapput:  

- Nalunaarsuiffimmi qulaani misissuineq malillugu pilersitaasumi inuk 

utaqqisaannaagallartumik sulineq pillugu sivisunerpaamik qaam-

matini arfinilinni sulisutut nalunaarsimasoq. 

 

- Inuk isertitanut nalunaarsuiffimmi annertuumik (isertitat pillugit kisit-

sisinik paasissutissani isertitat ataatsimoortinneqarneranni deciilit 

nassuiaataat malillugit) A-malillugu isertitalittut nalunaarsimasuus-

saaq imaluunniit suliffiutimini annertuumik isertitaqarsimassalluni, 

siornatigut qaammammut nassuiaatit malillugit nalunaarsorsiman-

ngitsumik (akissarsiaanngitsutut kingusinnerusukkulluunniit suliner-

mut tunngassuteqanngitsutut isertitatut). Qaqugu isertitat ”anner-

tuut” pineqartut qaammatit amerlassusaat tunngavigalugit killissa-

rineraat allanngorartinneqassaaq, inuk pineqartoq sulisutut imalunniit 

suliffissarsiortutut nalunaarsoriigaasimappat.  

 

- Inuk qaammatini arlalinni suliffissarsiortutut nalunaarsortittartoq suli-

sutut isiginiarneqarsinnaanngilaq (tamanna kisimi inuussutissarsium-

mik aalajangersimasumik ingerlatsisutut nalunaarsorsimanngitsumut 

atuuppoq). 

 

2012-mi inuussutissarsiummik aalajangersimasumik ingerlatsisutut nalunaar-

sorsimanngitsutut sulisut agguaqatigiissillugu qaammammi ataatsimi 1.188-

iupput, taakkunannga 569-it akissarsialiullutik 619-illu namminersortuul-

lutik. Isertitanummi nalunaarsuiffimmi paasissutissaqanngilaq, sulisitsisuni 

kikkunni isertitat A-tut katersugaasimanersut, taamaattumik inuutissarsi-

ummik aalajangersimasumik ingerlatsisutut nalunaarsorsimanngitsut akissar-

siallit inuussutissarsiutini aalajangersimasuni ”Ilisimaneqanngitsutut” qulequt-

sikkamik nalunaarsorneqarput. Suliffeqarfinni namminersortuni inuussu-

tissarsiummik aalajangersimasumik ingerlatsisutut nalunaarsorsimanngitsut 

suliffeqarfiup (IIN-normua) atorlugu inissinneqarput. Suliffeqarfiit nammi-

nersortut suliffeqarfiup normuanik nalunaagaqarsimatinnagit, pineqartup 

nammineerluni nalunaarsuinermi tunisineq nalunaarsimappagu sulineq i-

nuussutissarsiummut ”Aalisarneq, piniarneq nunalerinerlu”-lu inissinneqartar-

poq imaluunniit inuussutissarsiut ”Ilisimaneqanngitsoq”, taamatullu suliffe-

qarfiup normuanik nalunaarsimasoqanngippat imaluunniit nammineerluni 

nalunaarsuiffimmi tunisinermik nalunaartoqarsimanngippat. 

1.3.4 Sulineq pillugu nalunaarsuiffik  

Nalunaarsuutit misissukkat inuussutissarsiummillu aalajangersimasumik 

ingerlatsisutut nalunaarsorsimanngitsut malillugit sulineq pillugu nalu-

naarsuiffik pilersinneqarpoq, sulineq pillugu kisitsisitigut paasissutissanut 

tunngaviuvoq. Nalunaarsuiffik innuttaasunut najugaqavissunut nalunaar-

suiffiuvoq – ukiup pineqartup aallaqqaataani naaneranilu Kalaallit Nunaanni 

najugaqartut aamma ukiup naanerani 15-ileereersimasut nalunaarsorneqar-

simapput. Tabel 1.1-mi pineqartut amerlassusaat immikkoortillugit takune-

qarsinnaapput, ataatsimut amerlassusaat innuttaasunut najugaqavissunut 

tunngavoq. Tabelittaaq takutippaa, ukiup naanerani amerlassuttip 3-4 pct.-ia 

innuttaasunut najugaqavissunut tunngasuunngitsoq. 

Tabel 1.1 Innuttaasut najugaqavissut  

 2008 2009 2010 2011 2012 

Innuttaasut ukiup aallartinnerani, ukiukinneq 
14 

44.066 44.143 44.557 44.815 45.214 

Innuttaasut ukiup naanerani, ukiukinneq 15 43.187 43.625 43.925 44.251 44.234 
Najugaqavissut, ukiukinneq 15  41.623 41.952 42.315 42.675 42.855 

 

Sulineq pillugu nalunaarsuiffimmi paasissutissat makku pigineqarput; akis-

sarsiat, akileraarutinut tunngasut aamma suliffigisap inuussutissarsiummi sor-

lerniinnersoq, taamatullu paasissutissartaqarluni pineqartup atorfininnera su-

liffigivisatut imaluunniit saniatigoorisatut suliffiunersoq. Atorfik qaammammi 

pineqartumi aningaasarsiffiginerpaasimasatut nalunaarsimasaq tassaavoq 

suliffigivisaq, suliffiit allat qaammammi pineqartumi saniatigut sulinertut 

nassuiarneqarput. Nalunaarsuiffimmi aamma inooqatigiinnut sinerissamilu 

agguataarsimanermut paasissutissanik peqarpoq 

1.3.5 Kisitsisaataasivik 

Sulineq pillugu nalunaarsuiffik tunuliaqutigalugu Naartsorsueqqissaartarfiup 

kisitsisaataasivianut matricet arfineq marluk pilersinneqarput 

(http://bank.stat.gl), taakkunatigut periarfissaqalerluni sukumiisumik suli-

neq pillugu naatsorsukkanik aallersinnaaneq. Sulineq pillugu saqqummersita-

mi tabelit titartakkallu matrict pineqartut malillugit pilersitaapput, tabelit 

titartakkallu najoqqutaasigut nalunaagaapput matricep pineqartup internet-

adressia.  

1.4 Najoqqutassatut nalorninaateqarsinnaasut 

Nalunaarsuiffiit, kisitsisitigut paasissutissiornermi tunngaviliisuusut, allaf-

fissornikkut nalunaarsuutinit annertuunit pilersitaasut, soorunami nalorni-

naateqarsinnaasunik akoqarsinnaasarput. Taakkunani pingaarutillit uani 

saqqummiunneqassapput.  

 

Kisitsisitigut paasissutissiorneq tamavimmi sulisitsisut qaammatikkaartumik 

aningaasarsit allallu pillugit nalunaarutaannit tunngaveqartumik pilersi-

taasarmat, nalunaarutigineqartut ilumut eqqorluinnartuunersut, naatsor-

suutit pitsaassusaasa aallaavigilluinnarpaat. Taamaattumik suliffeqarfinni 

ataasiakkaani aningaasarsisarfiit pisarnerinik periaaseqarneq nalonisitsiler-

nermik malunnaatilimmik pilersitivoq. Nalunaarsuutit misissorneri pillugit 

allaaserisami nalunaarsukkat inaarnerini ajornartorsiut tamanna malugine-

qavissorpoq. Ingammik immikkut ittunik akissarsiat ataasiakkaat uppernar-

sarniarnerannut piffissaaluit atorneqarput, qaammatini arlalinni sulisima-

nermut tunngasut soorlu sulinngiffeqarnersiutit aamma immikkuullarissumik 

angusaqarsimanermi aggornersiat. Nalunaarsuutit annertussusiannut katiti-

gaanerannullu peqquteqartumik naatsorsuutigisariaqassaaq, ataasiakkaatigut 

immikkut ittunik akiliinerit ilaatigut uppernarsineqarsinnaangitsut arlaqarnis-

saat taakku nalorninaateqarsinnaasutut isigisariaqarput. Tamanna qularnan-

ngitsumik annertunerusumik qaammatikkaartumik akissarsiat katinnerinut 

sunniuttussaavoq, kisiannili naatsorsuutigisariaqarpoq, akornutitut pineqar-

toq sulineq pillugu naatsorsukkanut sunniuteqarpallaarnavianngitsoq. Anin-

http://bank.stat.gl/

gaasarsiat decembarimi katinnerisa kukkunersiornissaat pingaaruteqarne-

rusarpoq, qaammammimi tassani sulinngiffeqarnersiutsissat pisarneq malil-

lugu nalunaarsorneqartarmata. Taamaattumik qaammammi tassani akissar-

siat – tassalu kvartali sisamaanni – akissarsiat annertunaagaasarlutik. Kvarta-

linilu allani akissarsiat katinneri taava annikinaagaasarsimasallutik. Taamaat-

tumik kvartalini agguaqatigiissillugu qaammammut aningaasarsiat kisitsi-

saasa assersuunnera mianersortumik suliassaasarlutik.  

 

Nalorninaateqarsinnaasutut taaneqarsinnaasutut ipput pisortaqarfiit iserti-

tanut taarsiutitut akiliutaasa nalunaarsorneri, nalunaarsuutit misissornerini 

kommunit sulinermut sanilliunneqarsinnaasutut akiliutigisartagaat akissar-

siaanngitsut immikkulli paasiniarlugit inissittariaasut. Isertitanut taarsiutitut 

akiliutit qaammatinut nalunaarsuiffinnut tunngassuteqartariaqanngillat; 

Assersuutigalugu akiliutit qaammatini arlalinni nalunaarsuiffimmiissinnaa-

sarput. Nalunaarsuutit katitigaanerat peqqutaalluni najoqqutassatut nalor-

ninaateqarsinnaasutut, isigisariaqassapput naak peqqissaarluinnartumik iluar-

sinissaat anguniarlugu misisorneqarsimagaluartut.  

 

Suliassap taama isikkoqarnera pissutaalluni suliamut ilanngussanik atas-

sutilinnik nalorninaateqartoqarpoq. Nammineerluni nalunaarsuutini – tassalu 

isertitanut nalunaarsuiffiit – ukiumoortumik naatsorsugaasarput, nalunaar-

suutit taakku malillugit sulinermut ilanngussat qanga pisarnersut nalunaar-

sussallugit ajornarpoq. Inuk ataaseq qaammatit amerlanngitsut ingerlaneran-

ni akissarsianik annertungaatsiartunik ukiumut katersugaqarsinnaavoq, taa-

maassimappat pineqartoq ukiumi pineqartumi qaammatit aqqaneq marluk 

tamakkerlugit sulisimassasoq kukkulluni paasineqarsinnaalluni. Paarlattua-

nilli inuk ataaseq qammatit aqqaneq marluk tamakkerlugit sullattaarsima-

sinnaasarpoq, sulinerminili isertitai ikittuinnaappata ilanngunneqanngit-

soorsimasinnaavoq.  

 

Sulisitsisup inuussutissartinut ingerlatanut nalunaarsugai Kalaallit Nunaanni 

Suliffeqarfeqarneq pillugu nalunaarsuiffiup aggornilersugai malillugit inis-

sititertussaammata, sulinerup inuussutissarsiutinut inissititersimanerata qa-

noq eqqortiginera, suliffeqarfiillu ataasiakkaat IIN malillugu qanoq eqqor-

tigisumik inuutissarsiutinut inissisimanersut aggornilersuinerup eqqorluin-

narnera takutissavaa. Tamatumuuna IIN pingaarnertut eqquussisutut isigi-

sariaqarpoq. Immikkoortiteriaaseq tamanna malunnaatilimmik killilersuivoq, 

suliffeqarfiit assigiinngitsunik ingerlatallit nalunaarsornerini ersilersartumik, 

inuussutissarsiutit eqqortumik nalunaarsorneqassappata inuussutissarsiutinut 

assigiingitsunut immikkoortitersimasariaqaraluartut immikkoortiterlugit inis-

sinneqarsinnaanngimmata. Nalorninaateqarsinnaasoq pineqartoq immikkoor-

tuliamilu 1.2-mi allaaserineqartoq misilillugu annikillisarniarneqarpoq IIN-p 

aalajangersimavallaartumik inuussutissarsiutinik aggornilersuisimanerata 

qimaterneratigut.  

 

Pisortani sulisitsisoqarfiit annerit tassa Namminersortut kommuneqarfiillu, 

taakkunani sulinermut ingerlatsiviit annertuut arlalissuit soorlu ilinniar-

titsineq, peqqinnissaqarneq allaffissorfiillu ingerlanneqarput. Sulisitsisutulli 

akissarsiaqartitsisutut ataatsimut sulisitsisutut ingerlapput, taamaattumik 

sulineq immikkoortuni ataasiakkaani – nalunaarsuutinut atorneqartunut – 

ingerlatat malillugit inuussutissarsiutinut aggulussinnaanngillat. Sulisitsisuni 

taakkunani sulineq tamarmiusoq ”Oqartussani allaffisssorneq sullissinerlu”-

mik immikkoortortaligaavoq.  

2. Suliffeqarnermi pingaarnerusut 

Sulineq pillugu nalunaarsuiffik tunngavigalugu suliaasut kapitalimi uani qi-

tiusumik naatsorsukkat takutinneqarput. Kisitsisit Kisitsisaataasivimmi 

(http:/bank.stat.gl) kisitsisit tunngavigalugit titartakkat tabelillu tamarmik 

suliaapput, kisitsisaataasivimmi matricet arfineq marluk suliffeqarnermut 

tunngasunik peqqissaartumik sulianik kisitsisinik imaqartut nassassaapput 

(immikkoortumi ”Suliffeqarnermi pissutsit”-ni takuneqarsinnaallutik.  

 

Titartagaq 2.1 2012-mi pingaarnertut suliffiit suiaassutsimut 
inuussutissarsiutinullu aalajangersimasunut immikkoortillugit  

 

 

Titartakkami 2.1-mi takutinneqarpoq pisortat suliffeqarfiutaani sulisut amer-

lasoorujussuusut – ingammik arnat eqqarsaatigalugit. Pisortaqarfinni sulisunit 

60 pct.-it arnaapput. Angutit akornanni pisortaqarfinni sulisuusut aamma 

amerlanerpaajupput – kisiannili arnanit pisortaqarfinni sulisunit amerlatigi-

natik – anguterpassuittaaq aalisarnermi sulisorineqarput.  

  

Titartagaq 2.2. 2008-miit 2012-mut sulineq kvartalinut immikkoortillugu  

  

 

http://bank.stat.gl/
http://bank.stat.gl/ARNBFB1
http://bank.stat.gl/ARNBFB2

Titartakkami 2.1-mi takusassaapput, sulineq aalajaatsumik ukiumut rytme-

qartoq. Titartakkap ersersippaa ukiup ilaatigut malunnaatilimmik nikerarneq, 

tassalu kvartalip pingajuanni inuit 2.000 tungaannut amerlanerit sulisartut, 

tassa ukiumi sulinerup qaffasinnerpaaffia, kvartalimut siullermut sanilliullugu 

sulineq appasinnerpaavoq. Ukiup nikerarneri annertussusaat ukiumit ukiu-

mut allanngorarpoq.  

 

Tabel 2.1  2012-mi suliffik pingaarneq, inuussutissarsiutinut aalajangersimasunut 
kommuninullu immikkoortillugu  

Kommune Kujalleq 
Kommuneqarfik 

Sermersooq Qeqqata Kommunia Qaasuitsup Kommunia 

Pct. 
Amerlas-

suseq Pct. 
Amerlas-

suseq Pct. 
Amerlas-

suseq Pct. 

Tamarmik  . . . . . . . . . . . . . . . . . . . . . .   100,0 10.515 100,0 4.523 100,0 7.414 100,0 

Aalisarneq, piniarneq nunalerineq  . .   9,7 680 6,5 652 14,4 1.916 25,8 
Atortussalerineq  . . . . . . . . . . . . . . . . . .   3,6 26 0,2 3 0,1 8 0,1 
Atortussiorneq  . . . . . . . . . . . . . . . . . . .   0,2 140 1,3 35 0,8 51 0,7 

Nukik – imermillu pilersuineq  . . . . . .   1,8 141 1,3 49 1,1 148 2,0 
Illuliorneq sanaartornerlu  . . . . . . . . . .   7,7 850 8,1 463 10,2 412 5,6 
Niuerneq  . . . . . . . . . . . . . . . . . . . . . . . .   12,5 1.170 11,1 627 13,9 926 12,5 

Akunnittarfeqarneq 
neriniartarfeqarnerlu  . . . . . . . . . . . . . .   3,4 315 3,0 111 2,5 232 3,1 
Assartuineq  . . . . . . . . . . . . . . . . . . . . . .   9,5 1.325 12,6 509 11,3 510 6,9 
Niuertarfeqarnikkut sullissineq  . . . . .   3,6 755 7,2 255 5,6 191 2,6 

Pisortat allaffissornerat 
sulissussinerallu  . . . . . . . . . . . . . . . . . .   42,5 4.206 40,0 1.593 35,2 2.766 37,3 
Sulissussinikkut sulinerit allat  . . . . . .   3,2 494 4,7 130 2,9 127 1,7 
Nalunaagaanngitsut  . . . . . . . . . . . . . .   2,3 412 3,9 96 2,1 126 1,7 
 

 

Tabeli 2.1-p takutippaa inuussutissarsiutit immikkoortulersorneranni kommu-

nit akornanni ilaatigut allanngorarneqartoq. ”Pisortat allaffissornerat sullissi-

nerallu” tassaavoq kommuneqarfinni sisamaasuni inuussutissartitut ingerlan-

neqarnerpaajusoq, kisianni assersuutitut ”Aalisarneq, piniarneq nunalerinerlu” 

Qaasuitsup Kommuniani annertuneroqisumik ingerlanneqarpoq, inuussutis-

sarsiummi sulinerup sisamararterutigaa, kommuneqataasunimi pingasuni 

taama ingerlaaneqanngimmat. Maluginiagassaavortaaq, Kommune Kujallermi 

najugaqartuummata ”Atortussalerinermi”-mi sulisut amerlanersaat.   

 

  

http://bank.stat.gl/ARNBFB3

Tabel 2.2  Suliffik pingaarneq qaammammut akissarsiat aamma 
immikkoortortaqarfinnut inissillugit  

Pingaarnertut suliffinnik ingerlatsisut amerlassusaat 
qaammammut agguaqatigiissillugit 

Pingaarnertut sulinermi qaammammut akissarsiat 
agguaqatigiissillugit (kr.) 

 

 

Tabel 2.3  2012-mi sulineq utoqaassutsinut aalajangersimasunut immikkoortilugu 
innuttaasunut tamarmiusunut sanilliullugu   

 Innuttaasut tamarmik Minnerpaamik qaammat ataaseq sulisimasoq  Sulineq qaammammut agguaqatigiissillugu  

 Amerlassuseq   Pct.    Amerlassuseq     Pct.   

 

 

Tabeli 2.3-ip takutippaa utoqaassutsinut aalajangersimasunut immikkoortitat 

annertuumik assigiinngissusaat. Takuneqarsinnaasutut 2012-mi 25-niit 49-

nut ukiullit 90 pct.-iisa missaat ukiup ilaagut sulisimapput, paarlattuanik 

innuttaasut 64-ileereersimasut sisamararterutaannaralugit. Tabelip ersersip-

paattaaq, innuttaasut akornanni amerlangaatsiartut suliffeqarnermut aala-

jangersimanngikkaluartumik attaveqartut, tassa 14-ileerersimasut qaam-

http://bank.stat.gl/ARNBFB4
http://bank.stat.gl/ARNBFB5

mammut agguaqatigiissillugu 60 pct.-ii sulisimammata, kisiannili innuttaasut 

78 pct.-ii ukiup ingerlanerani minnerpaamik qaammat ataaseq sulisimapput.  

 

Titartagaq 2.3 2012-mi sulinerup annertussusianut immikkoortillugu 

 

 

Titartakkap 2.3-ip takutippaa, innuttaasunit tamarmiusunit 14-ileereersima-

sunit, 2012-mi ukiup ingerlanerani agguaqatigiissillugu sulisimasut imaluun-

niit minnerpaamik qaammat ataaseq sulisimasut. Tungujortut qaamasut aggu-

aqatigiissillugu sulisinnaasutut inissisimasut taaneqarsinnaapput. Malugisas-

saavoq, Nuup immikkoortuani (Ivittuut pinngikkaanni) sulinerup inissisima-

nera qaffasinnerpaajusoq – ingammik malunnartumik, qaammammut aggua-

qatigiissitsigaanni. Aammalu nalunaarneqassaaq, sulinerup agguaqatigiis-

sillugu annertussusia Nanortallip, Kangaatsiap, Qaanaap, Tasiilap Illoqqor-

toormiullu immikkoortuini nunami immikkoortunut allanut sanilliullugu 

malunnaatilimmik appasinnerummata.  

 

Tabel 2.4  Pingaarnertut suliffik akissarsiallu inuiaassutsinut immikkoortillugu  

Pingaarnertut suliffiit amerlassusaat 
qaammammut agguqatigiissillugit 

Pingaarnertut suliffimmi agguaqatigiissillugu 
qaammammorsiaq (kr.) 

  . . . . . . . . . . . . . . . . . . . . . . . . . . .  

  . . . . . . . . . . . . . . . . . . . . . . . . .  

  . .  

  . . . . . . . . . . . . . . . . . . . .  

  . . . . . . . . . . . . . . . . . . . . . . . . . . . . . .  

  . . . . . . . . . . . . . . . . . . . . . . . . . . . . . . .  

  . . . . . . . . . . . . . . . . . . . . . . . . . . . . .  

  . . . . . . . . . . . . . . . . . . . . . . . . . . . . . . . . .  

 

 

  

http://bank.stat.gl/ARNBFB6
http://bank.stat.gl/ARNBFB7

Tabel 2.5  2012-mi pingaarnertut suliffinni sulisut amerlassusaat qaammammut 
agguaqatigiissillugit inuiaassutsinut inuussutissarsiutinullu 
aalajangersimasut immikkoortillugit  

  . . . . . . . . . . . . . . . . . . . . . . . .   

  . . .   

  . . . . . . . . . . . . . . . . . . .   

  . . . . . . . . . . . . . . . . . . . .   

  . . . . . . .   

 

  . . . . . . . . . . . . . . . . . . . . . . . . .   

  . . . . . . . . . . . . . . .   

  . . . . . . . . . . . . . . . . . . . . . . .   

  . . . . . .   

  . . . . . . . . . . . . . . . . . .   

  . . . . . . .   

 

 

Tabeli 2.4 aamma 2.5-ip takutippaat nunami allamiut nunatsinni nunaqa-

livissimasut akornanni sulineq. Mianersuussineq pillugu nunani allamiut 

nunavissuarnut agguataagaapput – taamaattoq nunani avannarlerni innut-

taasut ataatsimoortillugit inissitaapput. Taamatullu danskesut innuttaassu-

sillit inunngorfii malillugit immikkoortitaallutik.  

